
TARBIYA FANI ASOSIDA 
O‘QUVCHILARDA HUQUQIY 

KOMPETENTLIKNI 
RIVOJLANTIRISH 
IMKONIYATLARI

Jumanova Xafiza Xoliqulovna
Navoiy davlat universiteti tayanch doktoranti

Annotatsiya: Mazkur maqolada “Tarbiya” fani asosida o‘quvchilarda huquqiy kompetentlikni rivojlantirish masalalari tahlil 
qilingan. Huquqiy kompetentlikni shakllantirish o‘quvchilarda o‘z xulq-atvoriga nisbatan mas’uliyatli munosabatni qaror 
toptirishga xizmat qilishi yoritilgan. Shuningdek, o‘quvchilarning jamiyat tomonidan qabul qilingan odob-axloq me’yor-
lariga rioya qilishi, o‘z huquq va majburiyatlarini anglashi, inson huquqlari to‘g‘risidagi bilimlarni egallashi hamda ularni 
amaliyotda to‘g‘ri qo‘llay olishi huquqiy ongni rivojlantirishning muhim omillari sifatida asoslab berilgan.

Kalit so‘zlar: konstitutsiya, odob-axloq, inson huquqlari, huquq va majburiyatlar, huquqiy kompetentlik, huquqiy ong, 
bilim, ko‘nikma, qobiliyat.
Abstract: This article examines the issues of developing students’ legal competence through the subject “Education.” 
It emphasizes that the formation of legal competence contributes to fostering a responsible attitude toward one’s own 
behavior among students. Particular attention is given to students’ compliance with moral and ethical norms accepted 
by society, awareness of their rights and responsibilities, acquisition of knowledge about human rights, and the ability to 
apply this knowledge correctly in practice. These aspects are substantiated as important factors in the development of 
legal consciousness.

Key words: constitution, morality and ethics, human rights, rights and responsibilities, legal competence, legal con-
sciousness, knowledge, skills, abilities.
Аннотация: В статье рассматриваются вопросы развития правовой компетентности учащихся на основе пред-
мета “Воспитание”. Подчеркивается, что формирование правовой компетентности способствует развитию у 
обучающихся ответственного отношения к собственному поведению. Особое внимание уделяется соблюдению 
учащимися морально-этических норм, принятых в обществе, осознанию своих прав и обязанностей, овладению 
знаниями в области прав человека, а также умению правильно применять их на практике. Эти аспекты обосно-
ваны как важные факторы развития правового сознания личности.

Ключевые слова: конституция, мораль и этика, права человека, права и обязанности, правовая компетентность, 
правовое сознание, знания, навыки, способности.

KIRISH
Tarbiya - shaxsni har tomonlama kamol toptirishga qaratilgan uzluksiz va maqsadli jarayon bo‘lib, uning 

doirasida huquqiy ong, huquqiy madaniyat hamda huquqiy kompetentlik shakllanib, rivojlanib boradi. Shu 
jihatdan, “Tarbiya” fani o‘quvchilarda huquqiy kompetentlikni rivojlantirishning muhim vositasi hisoblanadi. 
Mazkur fan orqali axloq, madaniyat, jamiyat qoidalari, huquqiy me’yorlar, inson huquqlari va majburiyatlari 
haqidagi tushunchalarning mazmuni tarkib toptirilib, o‘quvchilarda huquqiy kompetentlikni rivojlantirish uchun 
zarur pedagogik shart-sharoitlar yaratiladi.

Bir so‘z bilan aytganda, “huquqiy kompetentlik” atamasi “bilim, ko‘nikma, qobiliyat”ning an’anaviy uchligini 
ifodalash bilan birga, uning tarkibiy qismlarini o‘zaro integratsiyalashgan holda birlashtirib, ta’lim va tarbiya 
jarayonida uzluksizlik vazifasini bajaradi. Ya’ni, “bilim - ko‘nikma - qobiliyat” uchligi huquqiy kompetentlikning 
uzviy tarkibiy qismlari sifatida o‘quvchilarning huquqiy faolligi va ongli ishtirokiga zamin yaratadi. Mazkur uchlik 
nafaqat nazariya va amaliyot uyg‘unligini ta’minlaydi, balki “Tarbiya” fani orqali o‘quvchilarda huquqiy ong, 
mas’uliyat hissi hamda fuqarolik pozitsiyasini shakllantirishga xizmat qiladi. Natijada, ularni kelajakda jamiyatda 
faol, mas’uliyatli va adolatparvar fuqaro sifatida tarbiyalashning muhim poydevori vujudga keladi.

Shu nuqtai nazardan, “Tarbiya” fanini ta’limning barcha bosqichlarida, ayniqsa umumiy o‘rta ta’lim maktab-
larida o‘qitish zarurati tobora ortib bormoqda. Chunki mazkur fan insonni har tomonlama rivojlangan, ma’naviy 
yetuk va jamiyatda o‘z o‘rnini topa oladigan shaxs sifatida shakllantirishga yo‘naltirilgan. Shu asosda, “Tarbiya” 
fani orqali huquqiy kompetentlikni, ya’ni huquqiy bilim, ko‘nikma va qobiliyatlarni rivojlantirishga quyidagicha 
yondashish mumkin (1-jadvalga qarang).

1-jadval: Tarbiya fanida “bilim-ko‘nikma-qobiliyat” asosida huquqiy kompetentlikni rivojlantirish

Tarkibiy qism Tarbiya fanining vazifasi Huquqiy kompetensiyaga ta’siri

Bilim
O‘quvchilarga huquqiy tushunchalarni 
(qonun, huquq, majburiyat) tarbiyaviy yo‘l 
bilan yetkazish

- O‘quvchining huquqiy xabardorligi ortadi
- Qonunga hurmat shakllanadi
- Ma’naviy ongni mustahkamlaydi

Ko‘nikma
Hayotiy misollar, rolli o‘yinlar, muammoli 
vaziyatlar orqali huquqiy vaziyatlarda to‘g‘ri 
yo‘l tutishni o‘rgatish

- Amaliyotda huquqni to‘g‘ri qo‘llash malakasi rivojlanadi
- Huquqbuzarlikka qarshi ongli munosabat paydo bo‘ladi

Qobiliyat Fikrlash, tanqidiy tahlil qilish, o‘z fikrini 
himoya qilish qobiliyatini tarbiyalash

- O‘quvchi murakkab huquqiy vaziyatlarda mustaqil 
qaror chiqaradi
- Adolatparvarlik va fuqarolik javobgarligi shakllanadi
- Huquqiy ong va huquqiy madaniyat yuksaladi

Bilim - bu o‘quvchilarga asosiy huquqiy tushunchalarni, ya’ni qonun, huquq va majburiyatlarni o‘rgatish 
jarayonidir. Bu bilimlar o‘quvchining huquqiy savodxonligini oshiradi va ularni huquqiy madaniyatga ega 
bo‘lishga yo‘naltiradi1.

Ko‘nikma - bu insonning biror faoliyat turini ongli ravishda, tez, aniq va ishonchli bajarish qobiliyatidir. U 
takroriy mashqlar, amaliy tajriba va bilim asosida shakllanadi. Huquqiy ko‘nikma - bu o‘quvchining real hayot-
dagi huquqiy vaziyatlarda to‘g‘ri harakat qilish, qonunlarni amalda qo‘llay olish qobiliyatidir2.

Qobiliyat - bu o‘quvchining huquqiy vaziyatlarni tahlil qilish, tanqidiy fikrlash, asosli qaror qabul qilish va 
o‘z huquqiy pozitsiyasini himoya qila olish salohiyatidir. U tarbiya jarayonida shakllanib, o‘quvchining mustaqil 
fikrlashi, adolatga intilishi, fuqarolik javobgarligini anglashiga komil inson shaxsini shakllantirishga xizmat qiladi3.

MAVZUGA OID ADABIYOTLAR SHARHI
Tadqiqot jarayonida ta’limni diversifikatsiyalash muammolari bo‘yicha ilmiy adabiyotlar hamda internet 

ma’lumotlari tahlil qilinib, “ta’limni diversifikatsiya qilish” tushunchasining mazmuni hodisa, jarayon, tamoyil, 
tendensiya, yo‘nalish va natija kabi turli toifalar yordamida aniqlanganligi o‘rganildi [117-b.].

Turli nuqtai nazarlarni umumlashtirgan holda, Ye. L. Kudrina quyidagi xulosani keltirib o‘tadi: “Ta’limni 
diversifikatsiya qilish zamonaviy ta’limni isloh qilish yo‘nalishlaridan birini aks ettiruvchi sifat jihatdan yangi ijti-
moiy-pedagogik hodisa sifatida, shaxsning ta’limga bo‘lgan ehtiyojlarini qondirish uchun ko‘rsatiladigan ta’lim 
xizmatlari turlari, xarakteri va mazmunini o‘zgartirishni ta’minlaydigan asosiy ta’lim dasturlari va o‘quv fanlari, 
ta’lim shakllari hamda texnologiyalarini kengaytirishdir” [128-b.].

Demak, “Tarbiya” fani asosida o‘quvchilarning huquqiy kompetentligini rivojlantirishda ta’lim jarayonini 
diversifikatsiya qilish o‘quvchilarga ta’lim jarayonini moslashtirish, ularning ehtiyojlariga mos keng qamrovli 
va innovatsion yondashuvlarni amalga oshirishga yo‘naltirilgan strategiya hisoblanadi. Shu bilan birga, o‘qu-
vchilarning o‘z huquqlarini tushunishi va himoya qila olishini ta’minlashda ta’lim diversifikatsiyasi muhim rol 
o‘ynaydi.

T. S. Sumskaya ta’lim muassasalarida ta’limni diversifikatsiya qilishning quyidagi tamoyillarini belgilaydi:

•	 ijtimoiy shartlilik tamoyili (ta’limni diversifikatsiya qilish mintaqa va shahardagi ijtimoiy-iqtisodiy hamda 
kasbiy-tuzilmaviy vaziyat bilan bog‘liq bo‘lishi kerak);

•	 muvofiqlik tamoyili (diversifikatsiyaning mazmun-texnologik va ilmiy-uslubiy ta’minoti mavzu mohiyatiga 
mos kelishi kerak);

•	 dominantlik tamoyili (mavzuning fanlararo mazmuni tarkibiy qismlarini birlashtirgan semantik dominantni 
ajratib ko‘rsatish);

1	 A.A. Bodalev, V.A. Krutetskiy, B.F. Lomov, “Pedagogik va yosh psixologiyasi asoslari” (O‘zbekiston Milliy universiteti nashr
2	 Karimov S., Ortiqboyeva D. “O‘quvchilarda huquqiy ong va madaniyatni shakllantirish”, Toshkent, 2022
3	 O‘zbekiston Respublikasi Xalq ta’limi vazirligi. “Tarbiya konsepsiyasi” asosida ishlab chiqilgan o‘quv-uslubiy qo‘llanmaTatur Yu. G. 

Obrazovatel’naya sistema Rossii. Visshaya shkola [Tekst]: monografiya / Yu. G. Tatur. – M.: Issled. sentr problem kachestva pod-
go¬tovki spesialistov: Izd-vo MGTU, 1999. – 278 c.

•	 dialogizatsiya tamoyili (ta’lim-tarbiyaning interfaol texnologiyalari ustuvorligi, ta’lim jarayoni ishtirokchila
rining faolligi, mas’uliyati va refleksivligini rivojlantirish) [14-b.].

O‘quv fanlarining diversifikatsiyasi shaxs va jamiyatning turli faoliyat turlariga bo‘lgan ehtiyojlarini qondirish, 
shaxsning ijtimoiy harakatchanligini oshirish hamda me’yoriy ko‘nikmalarni takomillashtirish imkonini beradi.

Ye. L. Kudrina va T. S. Sumskaya kabi tadqiqotchilar o‘quv fanlari hamda ta’lim dasturlarini diversifikatsiya 
qilishga oid ma’lum talablarni ilgari suradilar. Xususan:

•	 fundamentallashtirish (pedagogik ta’limning ilmiy-bazaviy komponentlarini shakllantirish va mustahkam-
lashni ta’minlaydi); 

•	 uzluksizlik va integratsiya (ilgari olingan bilim, ko‘nikma va malakalarni hisobga olgan holda fanlararo 
uzluksizlikning asta-sekin murakkablashib borishi); 

•	 yakunlanganlik va to‘liqlik (avvalgi bosqich o‘zlashtirilgandan so‘ng ta’lim dasturining yangi darajasini 
o‘zlashtirish); 

•	 mavjudlik (talabalar tomonidan ta’lim dasturi va fanlarni shaxsning ehtiyojlari, imkoniyatlari hamda qobili-
yatiga qarab tanlash) [214-b.]. 

Tadqiqotimizda Ye. L. Kudrina tomonidan berilgan “ta’limni diversifikatsiya qilish” ta’rifining talqiniga 
tayangan holda, o‘quvchilarning huquqiy kompetentligini rivojlantirish kontekstida “Tarbiya” fani vazifalarini 
kengaytirish, ya’ni rivojlantirish va o‘quv intizomini diversifikatsiya qilish kabi diversifikatsiya ko‘rinishiga muro-
jaat qilishni maqsadga muvofiq deb hisobladik.

V. A. Slastenin ta’limda gumanitar fanlar mazmuni integratsiyaga asoslanishi zarurligini ta’kidlaydi [198-b.]. Biz 
tadqiqotimizda integratsiyaning quyidagi ta’rifiga tayanamiz: “ (lot. integratio - “to‘ldirish, tiklash”) - birlashtirish, 
kattalashtirish, ajralmas qism sifatida bir butunga kiritish” [38-b.].

TADQIQOT METODOLOGIYASI
Integratsiya obyektlari tomonidan huquqiy kompetentlik mantig‘idan kelib chiqib, huquqiy ta’lim tushun-

chasi hamda huquqiy bilim va malakalar tizimi belgilab olindi. Bu esa “Tarbiya” fani mazmuniga va fanga oid 
tayanch kompetensiyalarning izchillik hamda uzluksizlikning didaktik tamoyillariga asoslangan, huquqiy xususi-
yatga ega muayyan mavzularni kiritishni taqozo etdi. Mazkur jihat esa bilim mazmunini kengaytirish va chuqur-
lashtirish, o‘quvchilarning huquqiy bilimlarini tizimlashtirish hamda ixchamlashtirishni talab qiladi.

Mazkur tuzilmada 7-sinf o‘quvchilarida huquqiy kompetentlikni rivojlantirishni o‘zida aks ettiruvchi sohaga 
oid integral huquqiy bilim, ko‘nikma va qobiliyatlarning o‘zaro aloqadorligini ta’minlash orqali huquqiy kompe-
tentlikning tizimli ravishda takomillashib borishi tavsiflandi.

7-sinf “Tarbiya” fani mavzulari doirasida huquqiy kompetentlikni rivojlantirish xususiyatga ega bo‘lgan taqvimi

Dars Mavzusi Asosiy Tushuncha / 
Kompetentlik Tarbiyaviy Yo‘nalish / Ilmiy Tahlil

Inson - ezgulik ijodkori Insonning huquqiy daxlsizligi, 
qadr-qimmatni hurmat qilish

Har bir shaxsning daxlsizligi, qadr-qimmati va inson 
huquqlariga hurmat - jamiyatda axloqiy va huquqiy 
normaning asosiy poydevori.

Oliy maqsadlar bilan 
yashash

Fuqarolik burchi, huquq va 
majburiyatlar o‘rtasidagi 
bog‘liqlik

Fuqarolik burchi va huquqlarni anglash orqali, yoshlarni 
mas’uliyatli, jamiyatga foydali fuqarolar sifatida 
tarbiyalash.

Muvaffaqiyat - qunt va 
qat’iyat natijasi Huquqiy faollik, mehnat huquqi

Mehnat huquqini anglash va huquqiy faollikni targ‘ib 
qilish, yoshlarni o‘z huquqlarini himoya qilishga 
o‘rgatish.

Umr - umid - sinov - 
imkoniyat

Hayot uchun mas’uliyat, inson 
huquqlarining kafolati

Inson huquqlari va mas’uliyatli jamiyat shakllantirish 
orqali hayotga ijobiy qarashni rivojlantirish.

Tabiatni asrash - hayotni 
asrash

Ekologik huquqlar, atrof-muhitni 
muhofaza qilish majburiyati

Ekologik huquqlarni anglash, atrof-muhitni himoya 
qilishga mas’uliyatni yosh avlodga singdirish.

Inson axloqi bilan go‘zal Axloqiy va huquqiy meyorlar 
uyg‘unligi

Axloq va huquq me’yorlarini bir-biriga uyg‘unlashtirish 
orqali yoshlarni huquqiy ongni shakllantirish.

Inson odobida aks 
etuvchi fe’l - atvor

Jamoat joylarida o‘zini tutish 
qoidalari, huquqbuzarlikdan 
saqlanish

Jamoat joylarida odob va huquqni hurmat qilishni 
o‘rgatish, huquqbuzarlikdan saqlanishga qaratilgan 
tarbiya.

Insonlarni birlashtiruvchi 
umuminsoniy xislatlar

Inson huquqlari umumjahon 
konsepsiyasi

Umuminsoniy qadriyatlar asosida yoshlarni millatlararo 
bag‘rikenglik, tenglik, va hurmatga o‘rgatish.

Baxtiyor hayotning 
ustunlari

Qonuniylik, tinchlik, fuqarolik 
burchi

Fuqarolik burchi va qonuniylikni qabul qilish, jamiyatda 
tinchlikni saqlashda huquqiy faoliyatni rivojlantirish.

Hammasi o‘z qo‘limizda Huquqiy faollik, o‘z huquqlarini 
anglash

Yoshlarni huquqiy faollikka jalb qilish, o‘z huquqlarini 
himoya qilishni o‘rgatish.

Inson umri Hayot huquqi, shaxsiy daxlsizlik Inson hayotining daxlsizligi, o‘zini hurmat qilish va 
huquqiy himoya haqida ma’lumot berish.

Ogohlik Huquqbuzarlik, ma’muriy 
javobgarlik

Huquqbuzarlikni oldini olish, ogohlik va javobgarlikni 
tarbiyalash orqali huquqiy madaniyatni shakllantirish.

Ko‘zga ko‘rinmas xatarlar Internetda xavfsizlik, bolalarni 
himoya qilish huquqi

Internetda xavfsizlik, bolalarning huquqlarini himoya 
qilish va onlayn muhitda huquqiy ogohlikni oshirish.

Men qanday odamman? O‘z shaxsiy huquqlarini anglash, 
mas’uliyat hissi

O‘z huquqlarini anglash, mas’uliyatni his qilish, ijtimoiy 
faollikni rivojlantirish.

Muomala uchun zarur 
odoblar

Muomalada huquq va axloq 
meyorlari

Jamiyatda o‘zini tutish, huquqiy va axloqiy me’yorlarni 
hurmat qilishni o‘rgatish.

Kommunikativlik - 
muvaffaqiyat kaliti

Boshqa insonlarni hurmat qilish, 
so‘z erkinligi

To‘g‘ri muloqot madaniyati, huquqiy va axloqiy 
chegaralarni tushunish va hurmat qilishni tarbiyalash.

Samarali muloqat sirlari Muloqot madaniyati, huquqiy 
munosabatlarda madaniyat

Muloqot madaniyatini rivojlantirish, huquqiy 
munosabatlarda to‘g‘ri va hurmatli muloqotni o‘rgatish.

Farzand oila ko‘zgusi Oilaviy huquqlar, bolalarning 
oiladagi huquqlari

Oilaviy huquqlarni va bolalarning huquqlarini anglash, 
oilaviy munosabatlarda huquqiy ongni shakllantirish.

Avval tinglashni 
o‘rganing

Boshqalar fikriga hurmat, so‘z 
erkinligi va uni to‘g‘ri qo‘llash

So‘z erkinligini hurmat qilish, boshqalar fikriga e’tibor 
berish va muloqotda madaniyatni rivojlantirish.

Harakat qilmagan baxtga 
yetolmas

Faol fuqarolik pozitsiyasi, 
mehnat huquqi

Faol fuqarolik pozitsiyasini rivojlantirish, mehnat 
huquqlarini anglash va jamiyatda huquqiy ishtirokni 
oshirish.

Yaxshilik yo‘lida 
hamkorlik

Jamoa faoliyatida qonunga amal 
qilish, tenglik

Jamiyatda qonunlarga hurmat qilish, hamkorlikda 
ishlash va tenglikni qadrlashni yoshlar orasida 
tarbiyalash.

Do‘stlik Dushmanlik va zo‘ravonlikka 
qarshi huquqiy immunitet

Do‘stlik, tinchlik va zo‘ravonlikka qarshi turish huquqiy 
immunitetni shakllantirishni o‘rgatish.

Insoniylik - xalqimizning 
eng buyuk fazilati

Inson huquqlari, adolat, 
bag‘rikenglik

Inson huquqlarini hurmat qilish, adolat va 
bag‘rikenglikni o‘rganish orqali yoshlarni yaxshilikka 
targ‘ib qilish.

Bag‘rikenglik - tinchlik 
sari muhim qadam

Madaniy huquqlar, diniy va 
millatlararo bag‘rikenglik

Madaniy huquqlarni va diniy, millatlararo bag‘rikenglikni 
rivojlantirish orqali ijtimoiy tinchlikka hissa qo‘shish.

Daxldorlik Jamiyat ishlariga aralashish 
huquqi, fuqarolik faolligi

Fuqarolik faolligini oshirish, jamiyat ishlariga aralashish 
huquqini anglash va rivojlantirish.

Mahallamiz farovonligi - 
bizning farovonligimiz

Hududiy o‘zini o‘zi boshqarishda 
ishtirok etish huquqi 
(mahallachilik)

Mahallada o‘zini o‘zi boshqarish huquqini tushuntirish, 
jamoat hayotida faol ishtirokni rag‘batlantirish.

TAHLIL VA NATIJALAR
Huquqiy kompetentlikning dinamik tushunchasi inson faoliyati hamda uning shaxsiy rivojlanish jarayonida 

doimiy ravishda o‘zgarib, takomillashib boradigan hodisa sifatida qaraladi. Mazkur yondashuvga ko‘ra, shaxs 
muayyan bosqichlarda huquqiy bilimlar, qarashlar va ko‘nikmalarni shakllantirib boradi hamda har bir bosqichda 
yangi huquqiy malaka va kompetensiyalarga ega bo‘ladi. “Tarbiya” fani doirasida ushbu jarayonni nazariy va 
amaliy jihatdan o‘rganish, yosh xususiyatlariga mos ravishda huquqiy ongni tarbiyalash hamda huquqiy kompe-
tentlikni rivojlantirish muhim ahamiyat kasb etadi.

Huquqiy kompetentlikning universal tuzilmasi, ya’ni barcha shaxslar учун умумий ва zarur hisoblangan 
huquqiy bilimlar, axloqiy me’yorlar hamda fuqarolik mas’uliyati kabi tarkibiy qismlar insonning shaxsiy va ijtimoiy 
rivojlanishida muhim o‘rin egallaydi. Shu bilan birga, mazkur yondashuv tarbiya jarayonida huquqiy kompe-
tentlikni bosqichma-bosqich shakllantirish zaruratini yuzaga keltiradi. Bunday yondashuv bolalarda huquq va 
majburiyatlar haqidagi oddiy tushunchalarni shakllantirishdan boshlanib, o‘smirlik davrida huquqiy tafakkurni 

rivojlantirish, yoshlar davrida esa fuqarolik pozitsiyasini mustahkamlashgacha bo‘lgan uzluksiz jarayonni o‘z 
ichiga oladi.

Mazkur jarayonni samarali tashkil etish natijasida tarbiya ta’sirida shakllangan huquqiy bilimlar nafaqat 
nazariy bilimlar darajasida, balki amaliy faoliyatda namoyon bo‘ladigan huquqiy kompetentlik sifatida ham qaror 
topadi.

XULOSA VA TAKLIFLAR
Mazkur maqola yuzasidan xulosa qilib aytganda, “Tarbiya” fani asosida o‘quvchilarda huquqiy kompe-

tentlikni rivojlantirish maqsadida ilmiy asoslangan quyidagi vazifalarni amalga oshirish zarur hisoblanadi. 
Jumladan, o‘quvchilarning huquqiy kompetentligini rivojlantirishga xizmat qiluvchi pedagogik shart-sharoitlarni 
ilmiy asosda o‘rganish, ta’lim strategiyalarini uzluksiz shakllantirish doirasida ta’lim texnologiyalari, shakllari va 
usullarini bosqichma-bosqich murakkablashtirish hamda pragmatizatsiya qilish muhim ahamiyat kasb etadi.

Shuningdek, ta’lim mazmuniga huquqiy yo‘naltirilgan interfaol topshiriqlarni kiritish, hayotiy huquqiy 
vaziyatlar asosida o‘qitishni tashkil etish, fanlararo integratsiyani kuchaytirish, o‘quvchilarning faol fuqarolik 
pozitsiyasini rivojlantirishga qaratilgan pedagogik texnologiyalardan samarali foydalanish huquqiy kompeten-
tlikni shakllantirishning muhim pedagogik shart-sharoitlari sifatida namoyon bo‘ladi. Mazkur vazifalarni tizimli 
ravishda amalga oshirish o‘quvchilarda huquqiy ong, huquqiy madaniyat va fuqarolik mas’uliyatini rivojlanti
rishga xizmat qiladi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

